
Коми Республикаын чукӧртчасны сиктса туризм сӧвмӧдӧмын россияса экспертъяс
Сентябр 2-3 лунъясӧ Сыктывкарын лоӧ Сиктса туризм сӧвмӧдӧмлы сиӧм ставроссияса семинар-конференция. Специалистъяс да экспертъяс кутасны сёрнитны Россия Федерацияса сиктъясын культура да туристическӧй нырвизьяс сӧвмӧдӧмын тӧдчана аддзӧмторъяс йылысь.
Программаӧ пырӧ: пленарнӧй заседание, прениеяс, мастер-классъяс, сідзжӧ кутасны уджавны тематическӧй гӧгрӧс пызанъяс. Участвуйтысьяс ветласны Финн-угор этнокультурнӧй паркӧ, Сыктывдін районса Паджгаын "Савапиян" гӧстевӧй комплексӧ, Кӧрткерӧс районса Адзорӧм посёлокын гӧстевӧй керкаӧ да "Югыд Арт" серъясӧн кысян мастерскӧйӧ. Тайӧ объектъяссӧ туристъяслы петкӧдлӧны Коми Республикаса Юралысьлысь грант олӧмӧ пӧртӧм серти.
"Россияын сиктса туризм – тайӧ ыджыд тӧдчанлуна нырвизь, тренд. И ӧні эм позянлун сійӧс сӧвмӧдны. Эска, агротуризм отсӧгӧн сӧвмӧдам сикт-посёлокъяс, - тӧдчӧдіс Коми Республикаса культура, туризм да архив удж министр Сергей Емельянов. - Нимкодь, мый татшӧм ыджыд мероприятие нуӧдӧны Комиын. Сы отсӧгӧн ми вермам тӧдмавны, кыдзи котыртӧны тайӧ юкӧнын уджсӧ россияса мукӧд регионын, да юксьыны асланым опытӧн".
Семинар-конференцияса пленарнӧй заседаниесӧ восьтас Россия Федерацияса культура министрӧс вежысь Ольга Ярилова.
Мероприятиеӧ пырӧдчасны Россия Федерацияса канму, регион да муниципальнӧй власьт органъясса веськӧдлысьяс да специалистъяс, сикт овмӧдчӧминъясса туризм учреждениеысь петкӧдлысьяс, экспертъяс, сиктса туризм юкӧнын уджалысь специалистъяс, йӧзӧс юӧртан средствояс.
Казьтыштам, колян во Санкт-Петербургын культурнӧй форум дырйи республикаӧс ошкисны сиктса туризм сӧвмӧдӧмысь.
2017 вося ноябр тӧлысьӧ Комиын вӧлі "Сиктса туризм кыдзи сиктса мутасъяс сӧвмӧдан фактор" республикаса семинар. Сідзжӧ лӧсьӧдӧма "Коми Республикаын сиктса туризм" серпаса каталог. Сэтчӧ пыртӧма 70 гӧгӧр гӧстевӧй керка, шойччан база, крестьянин-фермер овмӧс, этнопарк.
Сиктын туризм сӧвмӧдӧм серти ставроссияса семинар-конференциясӧ котыртіс Россияса культура министерство Коми Республикаса культура, туризм да архив удж министерство отсӧгӧн.

В Республике Коми соберутся российские эксперты в области сельского туризма
2-3 сентября в Сыктывкаре состоится Всероссийский семинар-конференция по развитию туризма на селе. Специалисты и эксперты обсудят лучшие практики, способствующие развитию культурного и туристического пространства в селах Российской Федерации. 
В программе – пленарное заседание, прения, мастер-классы, также будут работать тематические круглые столы. Участники посетят объекты туристского показа в рамках реализации грантов главы Республики Коми таких, как Финно-угорский этнокультурный парк, гостевой комплекс «Савапиян» в Пажге Сыктывдинского района, гостевой дом и мастерская узорного вязания «Югыд Арт» в селе Аджером Корткеросского района.
 «В России сельский туризм – это не просто перспективное направление в туризме, это тренд, для развития которого сейчас пришло наилучшее время. Уверен, что агротуризм может стать мощным экономическим и культурным драйвером развития наших сел и поселков, – отметил министр культуры, туризма и архивного дела Республики Коми Сергей Емельянов. – Рад, что такое статусное мероприятие проводится на территории Республики Коми. Для нас – это хорошая возможность изучить лучшие российские практики и обменяться опытом с лидерами туристического рынка».
Планарное заседание семинара-конференции откроет заместитель министра культуры Российской Федерации Ольга Ярилова.
В мероприятии примут участие руководители и специалисты государственных, региональных и муниципальных органов власти Российской Федерации, представители учреждений туризма, расположенных в сельских поселениях, эксперты, практикующие специалисты в области сельского туризма, СМИ.
Напомним, в прошлом году в рамках Санкт-Петербургского культурного форума республика была отмечена в качестве передового региона по развитию сельского туризма.
В ноябре 2017 года в Коми прошел республиканский семинар «Сельский туризм как фактор устойчивого развития сельских территорий». Также был издан иллюстрированный каталог «Сельский туризм в Республике Коми», в котором размещены сведения о более чем 70 гостевых домах, базах отдыха, крестьянско-фермерских хозяйствах, этнопарках.
Организатор Всероссийского семинара-конференции по развитию туризма на селе – Минкультуры России при содействии Министерства культуры, туризма и архивного дела Республики Коми.
